
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2023-yil 12-avgust, shanba, 
96 (23.817)-son

Yaxshilik 
birdan ko‘zga 
tashlanmaydi, 

ammo yomonlik 
darhol 
bilinadi

KUN
H IKMATI

TAYINLOV
O‘zbekiston 
Respublikasi Prezidenti 
farmoyishi bilan 
Eshmatov Sirojiddin 
Tog‘aymurodovich 
Samarqand viloyati 
soliq boshqarmasi 
boshlig‘i 
lavozimiga 
tayinlandi.

13-avgust – Qurilish sohasi xodimlari kuni

YANGI HAYOT UCHUN, YANGI O‘ZBEKISTON UCHUN!

11-avgust kuni xalq depu-
tatlari viloyat Kengashining 
89-sessiyasi bo‘lib o‘tdi.
Sessiyani Kengash kotibiyati 
mudiri Z.Karimov boshqardi.

Dastlab O‘zbekiston Respublikasi 
Prezidentining 2023-yil 16-fevraldagi 
“2023-yilda qayta tiklanuvchi energi-
ya manbalarini va energiya tejovchi 
texnologiyalarni joriy etishni jadal-
lashtirish chora-tadbirlari to‘g‘risida”gi 
qarori ijrosi yuzasidan “Hududiy elektr 
tarmoq lari” aksiyadorlik jamiyati Sa-
marqand hududiy filiali rahbari Umid 
Nazarov va “Hududgaz Samarqand” 
gaz ta’minoti filiali direktori Ansor Mu-
hammadiyevning hisobotlari eshitildi.

U.Nazarovning ta’kidlashicha, joriy 
yilda ijtimoiy soha muassasalarida 
o‘rnatilgan 786 dona quyosh panel 
hisobiga 12,4 MW, 3266 ta aholi xo-
nadonlariga o‘rnatilgan quyosh panellar 
hisobiga 3,55 MW, 346 ta tadbirkorlik 
subyektlariga o‘rnatilgan quyosh panel-
lar hisobiga 3,6 MW elektr  energiyasi 
iqtisod qilingan.

Davlat rahbari qarorida belgilanga-
nidek korxona va tashkilotlar, muas-
sasalar va aholi xonadonlarida qu-
yosh panellari o‘rnatish ishlari davom 
etmoq da. Ammo bu vazifa barcha 
joylarda ham birdek ijro etilmayap-
ti. Muqobil energiya manbalaridan 
foydalanayotgan subyektlarning ak-
sariyati elektr tarmoqlari korxonalari 
bilan shartnoma imzolamagan. Vaho-
lanki, bu orqali ular ko‘plab imtiyoz va 
yengilliklarga ega bo‘lishlari mumkin.

Soliq.uz mobil platformasi orqali 
“Quyoshli xonadon” dasturiga kiritish 
ishlari ham talab darajasida emas. Bu-
gungi kunda bor-yo‘g‘i 402 ta xonadon 
bo‘yicha arizalar ro‘yxatga olinib, 
shartnomalar tuzilgan.

16 ta ko‘p qavatli uylarga quyosh 
panellari o‘rnatilishi belgilangan bo‘lib, 
bugungi kunda faqatgina Payariq 
tumanida 20,0 kW.h elektr energiyasi 
ishlab chiqarish imkoniga ega bo‘lgan 
quyosh paneli qo‘yilgan, xolos.

“Hududgaz Samarqand” gaz ta’mi-
noti filiali direktorining hisobot beri-
shicha, Prezident qarorining 8-ilo-
vasiga muvofiq, viloyat bo‘yicha 523 
ta ijtimoiy soha obyektini, jumladan, 
229 ta umumiy ta’lim maktabi, 223 ta 
maktabgacha ta’lim muassasasi ham-
da 71 ta tibbiyot muassasasini tabiiy 
gazdan ko‘mir yoqilg‘isiga o‘tkazish 
rejalashtirilgan. Bugungi kunga qa-
dar  453 ta ijtimoiy soha obyektiga 
tabiiy gaz yetkazib berish vaqtinchalik 
to‘xtatilgan. 

Ikkala soha mas’ullari energiya 
manbalarini tejash va ulardan samarali 
foydalanish borasida amalga oshi-
rilayotgan ishlar haqida ham ma’lumot 
berib, o‘z takliflarini bildirdi.

Shundan so‘ng viloyatda 2023-yil-
ning I yarim yilligida davlat va mahalliy 
budjet daromadlari prognoz ko‘rsat-
kichlarining ijrosi to‘g‘risida viloyat iqti-
sodiyot va moliya bosh boshqarmasi 
boshlig‘ining hisoboti ko‘rib chiqildi. 

Ma’lum qilinishicha, birinchi yarim 
yillikda umumiy daromadlar prognoz 
rejasi 2 313,8 milliard so‘mga (105,9 
foiz) bajarildi. Viloyat, tuman va sha-
har hokimliklari ixtiyorida 171,4 mil-
liard so‘m mablag‘ning qo‘shimcha 
manbasi yaratildi. Ammo aylanmadan 
olinadigan soliq, yuridik shaxslardan 
olinadigan yer solig‘i, yer qa’ridan foy-
dalanganlik uchun soliq rejasi bajaril-
magan.

Yilning birinchi yarmida viloyat 
mahalliy budjetining xarajatlar qismi 89 
foizga ijro etilib, 4 trillion 161,3 milliard 
so‘mlik xarajatlar amalga oshirildi.

Sessiya kun tartibiga ko‘ra, viloyat 
IIB boshlig‘ining o‘rinbosari – jamoat 
xavfsizligi xizmati boshlig‘i Xondamir 
Umarov 2023-yil I yarim yilligida 
viloyatda jamoat xavfsizligini ta’min-
lash borasida amalga oshirilgan ishlar 
to‘g‘risida hisobot berdi.

– Viloyat hududida joriy etilgan va 
bugun “Samarqand tajribasi” sifati-
da e’tirof etilayotgan mahalla besh-
ligi tizimining samarali faoliyati, olib 
borilgan profilaktik chora-tadbirlar 
natijasida barcha sohalar bo‘yicha 
qayd qilingan jinoyatlar soni 100 ming 
aholiga nisbatan viloyat bo‘yicha 78,4 
tani (respublikada 137,5 tadan) tash-
kil etdi. 1126 mahallaning  643 tasida 
jinoyatlar sodir etilmadi. 307 mahalla 
“qizil” toifadan “sariq” toifaga o‘tkazil-
di, – deydi X.Umarov. – Yil boshidan 
buyon o‘tkazilgan profilaktik tadbirlar 
davomida 86600 dan ortiq turli ko‘ri-
nishdagi huquqbuzarliklar aniqlanib, 
tegishli tartibda huquqbuzarlarga 
nisbatan ma’muriy choralar ko‘rildi. 
Xotin-qizlarning jinoyat va huquqbu-
zarliklar qurboni bo‘lishining oldini ol-
ish maqsadida tazyiq va zo‘ravonlikdan 
jabrlangan 977 nafar ayolga “Himoya 
orderi” berilib, zo‘ravonlik sodir etgan 
shaxslar ustidan nazorat o‘rnatildi.

Voyaga yetmaganlar o‘rtasida 
jinoyat va huquqbuzarliklarning bar-
vaqt oldini olish maqsadida o‘tkazil-
gan tadbirlar davomida 2554 holat 
aniqlanib, 32 holat yuzasidan mas’ul 
shaxslarga nisbatan 2522 holatda 
voyaga yetmaganlarning ota-onasiga 
belgilangan tartibda ma’muriy cho-
ralar ko‘rildi.

Probatsiya hisobida jazoni o‘tayot-
gan shaxslrning 1425 nafari ishga 
joylashtirildi, 38 nafarining sog‘lig‘ini 
tiklashiga yordam ko‘rsatildi, 3 nafari 
uy-joy bilan ta’minlandi, 43 nafariga 
turli asbob-uskunalar berildi.

Sessiyada viloyat madaniy meros 
boshqarmasi boshlig‘i Botir Shaymatov 
viloyatda joylashgan moddiy-madaniy 
meros obyektlari va madaniy boyliklar-
ni aniqlash, hisobga olish, muhofa-
za qilish, asrash va ulardan oqilona 
foydalanish, muzey ashyolari va muzey 
kolleksiyalarining but saqlanishi holati 
yuzasidan axborot berdi.

B.Shaymatovning ma’lum qilishicha, 
bugungi kunda viloyatda 1607 ta mod-
diy-madaniy meros obyekti ro‘yxat ga 
olingan. Ularning  973 tasi arxeo-
logiya, 564 ta arxitektura obyektlari 
hisoblanadi. Moddiy-madaniy meros 
obyektlarining 815 tasi muhofaza bel-
gilari, 244 tasi yo‘l ko‘rsatkichlar bilan 
ta’minlandi. Viloyatdagi madaniy meros 
obyektlariga 1537 nafar jamoatchi ins-
pektorlar biriktirildi va 1537 ta moddiy 
madaniy meros obyektining davlat 
kadastr hujjatlari shakllantirildi. 

Sessiyada viloyat sektor rah-
barlarining hududlarni kompleks 
ijtimoiy-iqtisodiy rivojlantirish, aholi-
ning ehtiyojmand qatlamini ijtimoiy 
qo‘llab-quvvatlash, huquqbuzarliklar 
profilaktikasi bo‘yicha ishlarni tashkil 
qilish bo‘yicha “yo‘l xarita”larini tas-
diqlash to‘g‘risidagi, viloyat mahalliy 
budjetining qo‘shimcha manbalaridan 
foydalanish to‘g‘risidagi, xalq depu-
tatlari viloyat Kengashi deputatlari-
ning odob-axloq qoidalarini tasdiqlash 
to‘g‘risidagi, yuridik shaxslarning 
mol-mulk solig‘i, yer solig‘i va suv 
resurslaridan foydalanganlik uchun 
soliq to‘lash muddatini kechiktirish 
to‘g‘risidagi, jamoat ehtiyojlari uchun 
yer uchastkalari olib qo‘yilishiga ruxsat 
berish to‘g‘risidagi va boshqa tashkiliy 
masalalar ko‘rildi. 

Ko‘rib chiqilgan barcha masalalar 
yuzasidan Kengash qarorlari qabul 
qilindi.

Ma’lumotlarga ko‘ra, 2017-yil 
1-yanvar holatiga viloyatimizda 
uy-joylar qurilishi 141 ta, xo-
nadonlar esa 4570 tani tashkil 
etgan. Samarqand shahrining  
Qorasuv massivida qurilgan tu-
rarjoy massivi hisobiga 2022-yil 
yakuni bilan ushbu ko‘rsatkich 
148 ta uy-joy, 4736 ta xonadon-
ni tashkil etdi. 

Olis va chekka hududlarda aholining 
munosib turmush kechirishi uchun Yan-
gi O‘zbekiston massivlari qad rostlayapti. 
Urgut va Bulung‘ur tumanlaridagi shun-
day massivlarda qariyb 11 ming xonadonli 
203 ta ko‘p qavatli uy bunyod etilmoqda. 
Obyektlarda qurilish ishlari bilan bir qator-
da, xonadonlarni kommunikatsiya tarmoq-
lariga ulash, qulay infratuzilma yaratish 
ishlari olib borilmoqda. Ushbu massivlarda 
maktab, bog‘cha, tibbiyot muassasalari, 
savdo va maishiy xizmat shoxobchalari, 
maktab va maktabgacha ta’lim muassasa-
lari, ravon yo‘llar ham qurilyapti.   

Bunyodkorlik ishlari haqida gap borar 
ekan, “Ipak yo‘li” xalqaro turizm markazi 
haqida to‘xtalmasak bo‘lmas. Azim shahar  
bag‘rida qad ko‘targan ulug‘vor majmua 
bugun tom ma’noda xalqimiz, mehmonlar 
hamda sayyohlar uchun sevimli go‘shalar-
dan biriga aylandi. 212 gektar maydonda 
barpo etilgan va yiliga 2 million sayyohga 

xizmat ko‘rsatish imkoniga ega bo‘lgan ul-
kan majmua milliy me’morchilik an’analari-
mizga mos ravishda bunyod etildi. Hududda 
8 ta zamonaviy mehmonxona, Kongress 
markazi, “Boqiy shahar” majmuasi, amfite-
atr va ko‘plab boshqa inshootlar qurildi. 

Bundan tashqari, aholining uy-joyga 
bo‘lgan ehtiyojini qondirish uchun Shirin 

shaharchasi qurilishi boshlanmoqda. Bu 
yerda milliy an’analarimiz uyg‘unlashgan 
zamonaviy ko‘p qavatli uy-joylar, dam olish 
maskanlari, sport-sog‘lomlashtirish maj-
mualari, ko‘ngilochar va dam olish maskan-
lari bunyod etiladi.   

Viloyat qurilish va kommunal xo‘jaligi 
boshqarmasi axborot xizmati.

Mas’ullar deputatlarga 
hisobot berdi

Yurtimizda hayot darajasini yuksaltirish hamda aholiga munosib turmush sharoiti 

yaratilishi natijasida 1993-yilda o‘rtacha umr ko‘rish darajasi erkaklar o‘rtasida 

67 yosh, ayollar o‘rtasida 67,7 yosh bo‘lgan, 2022-yilda erkaklar 

71,7, ayollar 75,8 yoshni tashkil etdi.

“OBOD QISHLOQ” 
DASTURI ASOSIDA
BOSHLANGAN ISHLAR 
DAVOM ETYAPTI
2018-yilda Jom qishlog‘i 

hududidagi to‘rtta mahalla 
“Obod qishloq” dasturi asosida 
ko‘rkam hududga aylantirildi. 
Ular orasida Girdiqo‘rg‘on ham 
bor edi. 

- Bundan besh yil oldin 
hududimiz dastur asosida obod 

bo‘ldi, - deydi mahalla raisi Fozil 
Bekmurodov. – Namunali loyiha 
asosida 6 sotixli 50 ta, 2 so-
tixli 25 ta uy-joy bunyod etilib, 
foydalanishga topshirildi. Ahami-
yatlisi, 2 sotixli turarjoylar ehti-
yojmand oilalarga bepul berildi. 
Markaziy ko‘chalarimiz asfalt-
lanib, piyodalar uchun yo‘laklar 
yotqizildi. Shundan buyon bu 
kabi xayrli ishlar davom etib 
kelyapti.

Girdiqo‘rg‘onliklarning 
tashvishlari ortda 
qolyapti

Girdiqo‘rg‘on mahallasi Nurobod tumanining eng olis 
hududida joylashgan. To‘rt tomoni qir-adirlar bilan 
o‘ralgani uchun ham hudud shu nom bilan atalgan. 
Bundan 5-6 yil avval mahallada bo‘lgan kishi hozir 
borsa, tanimay qolishi shubhasiz. Keyingi yillarda 
amalga oshirilgan obodonlashtirish, ko‘kalamzorlashti-
rish ishlari natijasida Girdiqo‘rg‘on shaharcha ko‘rini-
shiga kelgan. Avvalgi pastqam, ko‘rimsiz imoratlar 
o‘rnida yangi binolar qad rostladi. Markaziy ko‘chalar 
asfaltlanib, ichki, tuproq ko‘chalar shag‘allashtirildi. 

(Davomi 3-sahifada) »»

QO‘YILGAN HAR G‘ISHTDA 
ULARNING ZAHMATI BOR

UNWTO Bosh 
assambleyasining 

25-sessiyasi Samarqand 
shahrida o‘tkaziladi

Jahon turizm tashkiloti (UNWTO) Bosh assamb-
leyasining 16-20-oktabr kunlari Samarqandda 
o‘tkaziladigan sessiyasi doirasida turizm va meh-
mondo‘stlik sohasida Xalqaro investitsiya forumi ham 
bo‘lib o‘tadi.

Mazkur xalqaro forumda dunyoning turli davlatla-
ridan 200 dan ortiq investitsiya kompaniyalari ishti-
roki rejalashtirilgan.

2023-yil 29-iyulda “Zarafshon” gazeta-
si va Zarnews.uz saytida “Hokim qarori, 
kadastr, davlat ro‘yxati bor, ammo uy 
noqonuniy” sarlavhali maqola e’lon qilin-
di. Ushbu maqola viloyat ma’muriy sudi 
tomonidan o‘rganib chiqildi. 

O‘rganishlarga ko‘ra, Samarqand tuman-
lararo ma’muriy sudiga arizachi “Bolqi” fermer 
xo‘jaligi raisi H.Tirkasheva ariza bilan muro-
jaat qilib, Ishtixon tumani “Sohibkor” mahalla 
fuqarolar yig‘ini, Bolqi qishlog‘ida yashovchi 
fuqaro Navro‘zov Ilhom Abdug‘aniyevichning 
1,14 gektar yer uchastkasining 0,15 gektariga 
meros qilib qoldiriladigan umrbod egalik qilish 
huquqi berish to‘g‘risidagi tuman hokimining 
2019-yil 11-iyuldagi 5186-Q sonli qarorini 
haqiqiy emas deb topishni so‘ragan.

Sud hujjatlariga ko‘ra, Ishtixon tumani hoki-
mining 2019-yil 16-fevraldagi 1527-Q-sonli 
qaroriga asosan, fuqaro Habiba Tirkasheva-
ning “Bolqi” fermer xo‘jaligiga “Qo‘rlisoy 
texnikalari” agrofirmasi  hududidagi jami 36,45 
gektar yer maydoni qo‘shimcha ravishda ajra-
tib berilgan. “Bolqi” fermer xo‘jaligi va Ishtixon 
tumani hokimligi o‘rtasida 2019-yil 26-fevralda 
ijara shartnomasi tuzilgan bo‘lib, ijara shart-
nomasi 638-son tartib raqami bilan ro‘yxatdan 
o‘tkazilgan.

Prezidentimizning 2018-yil 20-apreldagi 
“Fuqarolarni ijtimoiy qo‘llab-quvvatlash bo‘yicha 
qo‘shimcha chora-tadbirlar hamda o‘zboshim-
chalik bilan qurilgan turarjoylarga nisbatan 
mulk huquqini e’tirof etish bo‘yicha bir martalik 
umumdavlat aksiyasini o‘tkazish to‘g‘risida”gi 
farmoni qabul qilingan. Farmon asosida Ishtixon 
tumani hokimining 2019-yil 11-iyuldagi 5186-
Q sonli qarori bilan Ilhom Navro‘zovning 1,14 
gektar yer uchastkasining 0,15 gektar qismiga 
meros qilib qoldiriladigan umrbod egalik qilish 
huquqi belgilangan. Mazkur yer aslida fermer 
xo‘jaligiga ijara huquqi asosida ajratilgan yer 
maydonida joylashgan. Ushbu yer uchastkasida 
jami qurilish osti maydoni 98,80 kvadrat metr, 
umumiy foydali maydoni 69,50 kvadrat metr, 

shundan yashash maydoni 33,66 kvadrat metr, 
yashash xonalar soni 2 tani tashkil etadigan 
binolariga nisbatan mulk huquqi e’tirof etilgan. 
Sudning 2023-yil 2-maydagi hal qiluv qarori 
bilan Ishtixon tumani hokimining 5186-Q sonli 
2019-yil 11-iyuldagi qarori quyidagi asoslar-
da haqiqiy emas, deb topilgan va arizachining 
arizasi qanoatlantirilgan:

Yer kodeksining 27-moddasi birinchi qismi-
ga ko‘ra, O‘zbekiston Respublikasi fuqarolariga 
yakka tartibda uy-joy qurish va uy-joyni obodon-
lashtirish uchun meros qilib qoldiriladigan umr-
bod egalik qilishga qonun hujjatlarida belgilan-
gan tartibda har bir oilaga 0,06 gektargacha yer 
uchastkalari beriladi. Tuman hokimining nizoli 
bo‘lgan 2019-yil 11-iyuldagi 5186-Q sonli qarori 
bilan esa mazkur qonun talablariga zid ravish-
da fuqaro I.Navro‘zovga 0,15 gektarga meros 
qilib qoldiriladigan umrbod egalik qilish huquqi 
belgilangan. Yer kodeksining (2019-yil 11-iyulda 
amalda bo‘lgan) 43-moddasiga ko‘ra, qishloq 
xo‘jaligi ehtiyojlari uchun berib qo‘yilgan yoki 
ana shu maqsadlar uchun belgilangan yerlar 
qishloq xo‘jaligiga mo‘ljallangan yerlar hisobla-
nadi.

Qishloq xo‘jaligiga mo‘ljallangan yerlarni 
qishloq xo‘jaligidan o‘zga ehtiyojlar uchun 
boshqa toifadagi yerlarga o‘tkazishga alohi-
da hollarda ushbu kodeks va boshqa qonun 
hujjatlariga muvofiq yo‘l qo‘yiladi. Tuman 
hokimining 2019-yil 11-iyuldagi 5186-Q sonli 
qarori bilan esa mazkur qonun talablariga zid 
ravishda fuqaroga qishloq xo‘jaligiga mo‘ljal-
langan yer maydoni ning 0,15 gektar qismiga 
meros qilib qoldiriladigan umrbod egalik qilish 
huquqi belgilangan. 

Shuningdek, Vazirlar Mahkamasining 2018-
yil 21-iyundagi qarori bilan tasdiqlangan Ni-
zomning 27-bandiga muvofiq, o‘zboshimchalik 
bilan egallab olingan yer uchastkasida qurilgan 
imoratlar shaharsozlik normalari va qoidalarini 
buzib qurilgan bo‘lsa, uning saqlab qolinishi 
boshqa shaxslarning huquqlari va qonun bi-
lan qo‘riqlanadigan manfaatlarini buzsa yoxud 
fuqarolarning hayoti va sog‘lig‘iga xavf tug‘dir-

sa, o‘zboshimchalik bilan qurilgan imoratga 
nisbatan mulk huquqi e’tirof etilmaydi. 
Tuman hokimining 5186-Q sonli qarori 
bilan I.Navro‘zovga 0,15 gektar meros 
qilib qoldiriladigan umrbod egalik qi-
lish huquqi belgilangan yer uchastkasi 
qishloq xo‘jaligi xaritasining 236-kontu-
rida joylashgan. Bu yer “Bolqi” fermer 
xo‘jaligiga tuman hokimining qarori va 
ijara shartnomasiga asosan g‘allachilik 
va uzumchilik yo‘nalishida foydala-
nish uchun 49 yil muddatga ijaraga 
berilgan.

Fuqarolik kodeksining 12-mod-
dasi 1-qismiga ko‘ra, davlat 
organining qonun hujjatlariga 
muvofiq bo‘lmagan hamda 
fuqaroning yoki yuridik shaxs-
ning fuqarolik huquqlarini va 
qonun bilan qo‘riqlanadigan 
manfaatlarini buzadigan 
hujjati sud tomonidan haqiqiy 
emas, deb topilishi mumkin. 
Ishtixon tumani hokimining 
2019-yil 11-iyuldagi 5186-Q 
sonli qarori qonun hujjat-
lariga muvofiq bo‘lmagan 
va arizachining huquq 
va manfaatlarini buzgan 
hujjat hisoblanadi.

Mazkur ish Samarqand 
tumanlararo ma’muriy su-
dining 2023-yil 2-maydagi 
hal qiluv qaroriga nisbatan 
I.Navro‘zov tomonidan 
berilgan apellyatsiya 
shikoyati asosida apel-
lyatsiya instansiyasida 
2023-yil 20-iyunda ko‘ril-
ib, birinchi instansiya hal 
qiluv qarori o‘zgarishsiz 
qoldirilgan.

T.FAYZIYEV,
viloyat ma’muriy 

sudi raisi. 

Tuman hokimining 2019-yil 16-fevraldagi qarori bilan fermer 
xo‘jaligiga 36,45 gektar yer maydoni qo‘shib berilgan. Uy-
joyning noqonuniy deb topilishiga birinchi sabablardan biri 
uy-joy joylashgan maydon fermer xo‘jaligi tasarrufidagi yer 
hisoblanadi. Lekin murojaatchi yerni 2014-yilda olganligi va 
2017-yilda uy qurganligini da’vo qilyapti. Hokimlik va soha 
mas’ullari yerni fermer tasarrufiga o‘tkazishdan oldin joyni 
o‘rganmaganmi? Murojaatchi uy qurgan, tok ekkan, parvar-
ishlagan, qolaversa, fermer xo‘jalik rahbari bilan sheriklikda 
artezian quduq o‘rnatgan. Shuncha ish bo‘lguncha fermer 
nega yerga da’vo qilmasdan, uzum hosilga kirganda sud orqali 
uy-joy noqonuniy, deb topilmoqda. Buning ustiga, fermer uyni 
o‘zi qurdirganini da’vo qilmoqda, endi esa buzdirmoqchi. O‘rta-
da adovatning ildizi ko‘rinib qolmayaptimikan? 

Hudud lalmi maydon bo‘lgani va ishsizlik yuqori bo‘lgani uchun 
aholining asosiy daromadi uzum hosiliga bog‘liq. Shu bois hududdagi 
aholining yer uchastkalari 0,80 gektardan 1- 1,5 gektargacha yetadi. 
Unda hududdagi barcha uylar noqonuniy hisoblanadimi? Endi savol 
tug‘iladi: Yuqoridagi munosabatda "Qishloq xo‘jaligiga mo‘ljallangan 
yerlarni qishloq xo‘jaligidan o‘zga ehtiyojlar uchun boshqa toifadagi 

yerlarga o‘tkazishga alohida hollarda ushbu kodeks 
va boshqa qonun hujjatlariga muvofiq yo‘l qo‘yiladi", 
deyilgan. Bu borada davlat rahbari imzolangan umum-
davlat aksiyasi o‘tkazilishiga doir hujjat asos emasmi? 
Prezident farmoni bilan belgilangan tartib sudning qarori 
bilan bekor bo‘lyapti. Qolaversa, amaldagi qonunchilikka 
ko‘ra, uy-joyga egalik qilish uchun kerak bo‘lgan barcha 
hujjatlari bo‘la turib, bir oilaning yashab turgan uyi noqo-
nuniyga chiqarilgan. Yana mardikor, kambag‘al aholining 
uyi buzilyapti? Bu odamlarni yanada kambag‘allashtirishmi 
yoki davlatga ishonchsizlikni orttirishmi?

Yangi tahrirda qabul qilingan Konstitutsiyamizda inson 
manfaati birinchi o‘ringa qo‘yilgan. Qonunlarning insonparvar 
bo‘lishi nazarda tutilgan. Bordi-yu, davlat va shaxs manfaatlari 
to‘qnash kelganda, shaxsga ustuvorlik berilishi ko‘p ta’kidlan-
di. Afsuski, yuqoridagi murojaat va uning natijasi buning aksini 
ko‘rsatayotgandek.

To‘g‘ri, qonunlarda aniq tartiblar belgilangan, ammo hayot-
dan, amaliyotdan kelib chiqib, ularga o‘zgartirish kiritish, odamlar 
uchun qulay, adolatli tartib belgilash mumkin-ku.

TAHRIRIYAT.

Gazetamizning shu yil 10-avgustdagi 95-sonida "Kaftarxona-
da qachon tartib bo‘ladi?" sarlavhali maqola e’lon qilingan edi. 
Unda Samarqand shahri Panjakent ko‘chasidagi "Kaftarxona" 
avtoboshbekati qariyb uch oydan buyon temir to‘siq bilan yopib 
qo‘yilgani, mazkur holat Samarqand, Toyloq, Urgut tumanlari 
aholisiga jamoat transporti xizmati ko‘rsatishga xalaqit berayot-
gani bayon etilgan.

Majburiy ijro byurosi viloyat boshqarmasi tomonidan berilgan ma’lu-
motga ko‘ra, ayni vaqtda bekatdagi to‘siqlar olib tashlangan.

“Aniqlanishicha, fuqarolik ishlari bo‘yicha Samarqand shahar sudining 
2023-yil 27-iyundagi ijro varaqasiga asosan qarzdor X.A. tomonidan Sa-
marqand shahar, Panjakent ko‘chasi 209-manzildagi obyektda o‘zboshim-
chalik bilan o‘rnatilgan temir to‘siq (profnastil)ni qarzdor hisobidan olib 
tashlash to‘g‘risidagi ijro hujjati MIBning Samarqand shahar bo‘limi ish 
yurituviga 2023-yil 1-avgustda kelib tushgan va shu kunning o‘zida ijro 
ishi yuritish qo‘zg‘atilgan.

Olib borilgan majburiy ijro harakatlari davomida o‘zboshimchalik 
bilan o‘rnatilgan temir to‘siq 2023-yil 9-avgust kuni qarzdor hisobidan 
olib tashlangan hamda ijro hujjati tamomlangan.

Shuningdek, yana bir hujjat — fuqarolik ishlari bo‘yicha Samarqand 
shahar sudining 2023-yil 22-iyundagi ijro varaqasiga asosan qarzdor 
R.B. tomonidan shu manzilda o‘rnatilgan temir to‘siq qarzdor hisobidan 
buzdirib tashlangan”, deyiladi MIB munosabatida.

* * *
TAHRIRIYATDAN: Ijodiy jamoamiz xodimlari tomonidan kecha, 

11-avgust kuni “Kaftarxona” avtoboshbekati yana bir bor o‘rganildi. Dar-
haqiqat, bekatdagi to‘siqlar olib tashlangan (bungacha yuzlab transport 
va o‘n minglab yo‘lovchilar bir necha oy sarson bo‘ldi). Ammo negadir 
to‘siq olib tashlanganiga qaramasdan, ayrim yo‘lovchi tashish transport-
lari hamon bosh bekatdan foydalanmayapti va atrofda tartibsizlik hukm 
surmoqda. Transportga yo‘lovchi olish hali ham ko‘chaning qatnov qis-
mida davom etmoqda. O‘ylaymizki, tegishli tashkilotlar holatni o‘rganib, 
bosh bekatning faoliyati to‘liq tiklanishini ta’minlaydi. 

DAVLAT RAHBARI IMZOLAGAN HUJJAT ASOS EMASMI?

YER FERMERNIKI...

“KAFTARXONA”DAGI AVTOTURARGOHGA 
QO‘YILGAN TO‘SIQLAR OLIB TASHLANDI

O‘QITUVCHILAR 
TIBBIY KO‘RIKDAN 

O‘TYAPTIMI?
Yoxud yillarki ishlamaydigan tartib haqida

- E, qurib ketsin, shartmikan shu?!
- Voy, dadasi, hamma beribdi, bitta men qolibman.
Aslida bu suhbat bexosdan qulog‘imga chalingani bilan bu-
gun yoki birinchi marta kuzatilayotgani yo‘q. Gap shunda-
ki, o‘quv yili boshlanishidan oldin o‘qituvchilar, umuman, 
barcha pedagog xodimlar tibbiy ko‘rikdan o‘tadi. Masala 
shu qadar muammoliki, ammo mas’ullar negadir barchasi 
xo‘jako‘rsin ekanligini bilgani holda holatni jim kuzatish 
bilan cheklanmoqda.

SIFATGA VRACH JAVOBGAR
Quyidagi savolga o‘qituvchi tugul, hatto direktorlar ham tayinli 

javob berolmaydi: o‘zi pedagog xodimlar tibbiy ko‘rikda qaysi turdagi 
tekshiruvlardan o‘tishi kerak?

Qoidaga ko‘ra, tibbiy ko‘rikni o‘tkazuvchi davolash-profilaktika muas-
sasasi rahbarining buyrug‘i bilan tibbiy komissiya tashkil etiladi.

Komissiya tarkibi vrach-terapevt, nevropatolog, oftalmolog, der-
matovenerolog, otorinolaringolog, psixiatr, akusher-ginekolog, jarroh 
hamda boshqa mutaxassislardan iborat bo‘lishi kerak. Bundan tashqari, 
laboratoriya tekshiruvida flyuorografiya, gelmentlarni aniqlash uchun 
najas tahlili, gonokokklarga tekshirish, RW ga qon tekshirish tahlili talab 
qilinadi.

Va asosiysi, tibbiy ko‘rikning sifatli o‘tkazilishiga tibbiy ko‘rikdan 
o‘tkazuvchi davolash-profilaktika muassasasining rahbari javobgar 
hisoblanadi.

Ish beruvchilar esa o‘z xodimlarining majburiy tibbiy ko‘rikdan o‘z 
vaqtida o‘tishi uchun va majburiy tibbiy ko‘rikdan o‘tmagan shaxslarni 
ishga qo‘yish natijasida fuqarolarning sog‘lig‘iga yetkazilgan zararli oqi-
batlar uchun javobgar bo‘ladi.

QANDAY VA NEGA TASHKIL QILINADI?
Mehnat kodeksining 501-moddasida pedagog xodimlar mehnatini 

huquqiy jihatdan tartibga solishning o‘ziga xos xususiyatlari belgilangan. 
Unga ko‘ra, umumiy o‘rta ta’lim tashkilotlarining, maktabgacha ta’lim 

tashkilotlari hamda boshqa tashkilotlarning bolalarni o‘qitish yoki tarbi-
yalash bilan bevosita shug‘ullanuvchi pedagog xodimlari va boshqa xodim-
lar Sog‘liqni saqlash vazirligi tomonidan tasdiqlanadigan tartibda dastlabki 
tarzda (ishga qabul qilish chog‘ida) va davriy (ish jarayonida) majburiy tibbiy 
ko‘riklardan o‘tadi.

Vazirlikning 2012-yil 10-iyuldagi "Xodimlarni tibbiy ko‘rikdan o‘tkazish tartibi 
to‘g‘risidagi nizomni tasdiqlash haqida"gi 200-sonli buyrug‘i tasdiqlangan.

Bunda ish beruvchi, hududiy SEOM, tashkilotning kasaba uyushma qo‘mitasi 
va tibbiyot muassasalariga bir qator vazifalar belgilangan. Xususan, ish beruvchi, 
ya’ni direktor hududiy SEO va maktab kasaba uyushmasi qo‘mitasi bilan birga-
likda kalendar yilning 1-dekabrigacha tibbiy ko‘rikdan o‘tkazilishi shart bo‘lgan 
xodimlarning ro‘yxatini tuzadi va tibbiy ko‘rikni o‘tkazuvchi davolash-profilaktika 
muassasasiga taqdim etadi.

Shundan keyin tibbiy ko‘rikni o‘tkazuvchi davolash-profilaktika muassasasi rah-
bari tomonidan hududiy SEOM bo‘limi bilan kelishilgan holda tibbiy ko‘rikdan o‘tka-
zishning kalendar-rejasini tuzadi.

Savol tug‘iladi: ta’lim maskanlarida xodimlar ro‘yxati tuzilganmikan? Davolash pro-
filaktika muassasalaridagi kalendar-reja-chi?

O‘TMASA, NIMA BO‘LADI?
"Ta’lim to‘g‘risida"gi Qonunning 46-moddasiga asosan, pedagoglar tibbiy ko‘rikdan 

o‘z vaqtida o‘tishi shart. Ya’ni, aslida tibbiy ko‘rikdan o‘tmagan pedagog bunday faoliyat 
bilan shug‘ullanishi, bolalarga dars berishi mumkin emas.

Bundan tashqari, Sog‘liqni saqlash vazirining 2021-yil 19-oktabrdagi 31-sonli buyrug‘i 
bilan “Majburiy tibbiy ko‘rikdan o‘tmagan yoxud atrofdagilarga sil kasalligini yuqtirish xavfi 
mavjud bo‘lgan shaxslarning bajarishi ruxsat etilmaydigan ishlar ro‘yxati” tasdiqlangan.

Ayrim toifadagi xodimlar majburiy tibbiy ko‘rikdan o‘tmagan bo‘lsa yoki sil kasalligini 
yuqtirish xavfi bo‘lsa, ishga qo‘yilmaydi. Xususan:

- maktabgacha ta’lim tashkilotlari va bolalar uylarida bolalar bilan bevosita muloqotda 
bo‘lgan holda bajariladigan ishlar;

- maktabgacha yoshdagi bolalarga xizmat ko‘rsatishi mumkin bo‘lgan ta’lim va sport 
muassasalarida, shuningdek, ushbu maqsadlarda tashkil etilgan to‘garaklarda bolalar bilan 
bevosita muloqotda bo‘lgan holda bajariladigan ishlar.

Demak, tibbiy ko‘rikdan o‘tmagan pedagog xodim o‘zi yaratgan “muammo”dan aziyat 
chekishi mumkin. Shunday bo‘lgach u nima qiladi, tibbiy ko‘rikdan o‘tish “yo‘li”ni izlaydi.

Garchi, Mehnat kodeksining 360-moddasida “xodimlar majburiy tibbiy ko‘riklardan o‘tishi 
munosabati bilan chiqimdor bo‘lmaydi”, deb belgilanganini bilsa-da, shunday yo‘l tutadi.

Bu holatdan bexabar rahbar bor, deysizmi?

MUTASADDILARGA SAVOLLAR...
Holat shunday ekanligini bilmaydigan mutasaddi bor ham deylik.
U qiziqib ko‘rganmikan, maktablar va maktabgacha ta’lim tashkilotlarida ishlayotgan ming-

lab xodimlar dastlabki va ish davomidagi bepul tibbiy ko‘rikdan o‘tkazilyaptimi? Bu savolga 
pedagog xodimlarning shuncha foizi haqiqatda tibbiy ko‘rikdan o‘tkazilgan, deb javob bera 
oladimi?

Bundan tashqari, bir yilda qancha pedagog xodimda yuqumli kasallik aniqlangan? Qancha 
muallimga salomatligidagi nuqson uchun respublika, boringki, viloyat davolash-profilaktika 
muassasalariga yo‘llanma - order berilgan? Bormi, statistikasi? 

Tibbiy ko‘rik natijalari bo‘yicha qancha pedagog xodimga salomatligini mustahkamlashi 
uchun sanatoriylarga yo‘llanma berilgan? Axir shunday maskanlar uchun eng ko‘p us-
toz-murabbiylar hisobidan mablag‘ ketyapti-ku.

Axir bu soha vakillari jamiyatimizning muhim bir qatlamini tashkil qiladi. Ular o‘z vaqtida 
doimiy ko‘rikdan o‘tib, zaruratga ko‘ra, vaqtida davolanib borsa, bu har tomonlama foydali 
emasmi?

O‘zingizni aldamang!

TARTIB VA TIZIM ISHLAMAYAPTI
Barcha huquqiy mexanizmlar yaratilgan. Uning aynan qaysi sohasi ishlamayotgani 

ortidan kelajagimiz egalari ta’limiga mas’ul bo‘lgan soha vakillarining huquqi buzilayot-
ganini ham yaxshi bilasiz.

Masalan, qonunchilikda tibbiy ko‘rik uchun "xodimlar chiqimdor bo‘lmaydi" degani 
bilan bu tadbirlarning chiqimi budjetdan qoplab berilmaydi, har yilgi budjet xarajatlar 
smetalariga kiritilmaydi.

Shunday ekan, ishchi va xizmatchilarni tibbiy ko‘rikdan o‘tkazish masalasi bilan 
qog‘ozda emas, amalda ishlash zarur. Bunga mas’ullar esa holatni chuqur o‘rganib, 
muammolarni aniqlashi va ularni tizimlashtirib, yechimi bo‘yicha ishlashlari shart.

O‘ylaymizki, bu chiqishimiz, viloyat maktabgacha va maktab ta’limi hamda 
sog‘liqni saqlash boshqarmasi, kasaba uyushmalari federatsiyasi viloyat ken-
gashini befarq qoldirmaydi. Ular, albatta, o‘z so‘zini aytadi.

Yoqubjon MARQAYEV.

(Davomi. Boshlanishi 1-sahifada).

ILMLI BO‘LISHGA QIZIQISH ORTDI
Besh yildan beri mahallaning olis hududlari-

da ham qaysidir dastur asosida yoki hashar 
yo‘li bilan bo‘lsa-da, qurilish-bunyodkorlik ish-
lari amalga oshirilyapti. 

- Masalan, 2021-yilda mahalla markazidan 
20 kilometr uzoqlikda joylashgan Qiziltosh 
massivida 24 o‘rinli maktab filiali bunyod etildi, 
- deydi maktab direktori Erkin Esirgabiyev. 
– 2022-yilda esa mahallamiz markazida 420 
o‘rinli zamonaviy maktab binosi qad rostladi va 
zarur sharoitlar yaratildi. Bu imkoniyatlardan 
to‘g‘ri foydalanayotgan o‘qituvchi va o‘quvchi-
lar qator yutuqlarni qo‘lga kiritib kelmoqda. 
Bundan 10-15 yillar ilgari avj olgan “shpargal-
ka” yoki tanish-bilish bo‘lmasa, o‘qishga kirish 
qiyin bo‘lgan paytlarda bilimli bitiruvchilarimiz-
ning ham oliy o‘quv yurtiga kirish ishtiyoqi 
yo‘qolib bordi. Juda ko‘p iqtidorli shogirdlarimiz 
yashash uchun kurashish maqsadida o‘zini 
qora mehnatga urdi. Ayrimlari oilasidan olisda 
pul topish ilinjida ming bir azob chekdi. Keyin-
gi paytda yaratilayotgan imkoniyatlar sabab 
bitiruvchilarimizning o‘qishga kirish ko‘rsatkichi 
yildan yilga oshib boryapti.

ISHSIZ YOSHLAR 
TADBIRKORLIKKA JALB ETILYAPTI
Maktab bitiruvchilarining aksariyati turli 

sabablarga ko‘ra oliy ta’lim muassasalariga 
o‘qishga kirolmagach, mahallada ishsiz yoshlar 
safi ham kengayib boraverdi. Ammo...

- Aslida ishsiz yoshlar ko‘p emas, - deydi 
mahalla yoshlari yetakchisi Obid Abdug‘aniyev. 
– Ularning ko‘pchiligi (metallom) temir-tersak 
yig‘ib, sotish bilan shug‘ullanadi. Foydasidan 

chorva mollari sotib olib, ko‘paytirmoqda. Shu 
ishi bilan o‘zini-o‘zi band qilyapti. Mahalla-
mizdagi hokim yordamchisi ko‘magi bilan ana 
shunday yoshlarimizni aniqlab, tadbirkorlik bilan 
shug‘ullanishlari uchun imkoniyatlar borligini 
tushuntiryapmiz. Ular uchun imtiyozli kreditlar 
ajratilyapti. Masalan, mahallamizdagi bir yigit-
ning otasi o‘n yillar ilgari xorijda ishlash uchun 
ketib, baxtsiz hodisa tufayli olamdan o‘tgan. 
Bu voqea chetda ishlash istagidagi mahallamiz 
yoshlari uchun dars bo‘ldi. Otasidan ayrilgan 
yigit esa ro‘zg‘or tebratish uchun qishloqlar-
dan temir-tersak yig‘ib, uni qayta ishlash 
korxonalariga topshirish bilan shug‘ullandi. 
Bundan tashqari, chorvachilik, dehqonchilik 
bilan shug‘ullanib, uyini zamonaviy ko‘rinishga 
keltirdi, avtomashina sotib oldi. Shu kunlarda 
imtiyozli kredit olib, tadbirkorlik bilan shug‘ulla-
nish istagida turibdi. 

BOG‘CHAGA BORMAGAN BOLALAR
30 yilga yaqin vaqt davomida tug‘ilib, katta 

bo‘layotgan girdiqo‘rg‘onlik bolalar bog‘cha 
nima ekanligini bilmadi. Keyingi yillarda mak-
tabgacha ta’lim tizimiga qaratilayotgan e’tibor 
tufayli katta mahallada bor-yo‘g‘i birgina 25 
o‘rinli oilaviy bog‘cha faoliyat ko‘rsatyapti. 
Mahallada 3 yoshdan 7 yoshgacha bo‘lgan 400 
dan ziyod bola bor. 

- Ularni maktabgacha ta’lim tashkilotiga 
qamrab olish choralari ko‘rilyapti, - deydi 
mahalla raisi. – Mahalla markazida davlat 
maktab gacha ta’lim tashkiloti binosi qurilyap-
ti. Shu yilning oktabr oyida foydalanishga top-
shirilishi rejalashtirilayotgan mazkur bog‘cha-
ga 90 nafar bola qamrab olinadi. Shuningdek, 
nodavlat maktabgacha ta’lim tashkilotlari ham 
tashkil etilishi ko‘zda tutilyapti. Yaqin yillar 

ichida farzandlarimizning qo‘shni mahalladagi 
bog‘chalarga qatnashiga hojat qolmaydi va 
bog‘chaga borish uchun katta trassani kesib 
o‘tishda sodir bo‘lishi mumkin bo‘lgan xavflar 
ortda qoladi.   

ZAMONAVIY KO‘PRIKDAN 
O‘TISH ARMONGA AYLANMADI
Girdiqo‘rg‘onlik Omon bobo Nazarov 80 

yoshda. U esini taniganidan beri mahalla 
markazidan o‘tgan soyda zamonaviy ko‘prik 
bunyod etilishini orzu qilib keladi. 

- Sel kelgan paytlarda soyning narigi tarafi-
da, 50 metr narida yashaydigan qo‘shninikiga 
borish uchun 5 kilometr yo‘l bosib kelardik 
yoki aksincha, u tarafdan bu tomonga o‘tishda 
shunday muammoga duch kelinardi. Ayniqsa, 
o‘quvchilar maktabga qatnashi oson emasdi. 
Aholi hashar yo‘li bilan bir necha marta ko‘p-
rik qurishga urindi, ammo sel oqizib ketaverdi. 
Mana, bu yil tadbirkor, saxovatpesha mahal-
ladoshimiz 1 milliard so‘m mablag‘ evaziga 
zamonaviy ko‘prik bunyod ettirdi. Ko‘prik keng 
va mustahkam bo‘lib, avtomashinalar hamda 
ikki chetida piyodalar harakatlanishi uchun qu-
layliklari bor. Qishloqda chang ko‘chalar qol-
madi, muammolarga yechim topilyapti. Shukrki, 
shu kunlarga yetdik.

Bir so‘z bilan aytganda, Girdiqo‘rg‘on ma-
hallasi kundan kunga obod bo‘lib, aholisining 
turmush farovonligi yaxshilanyapti. Shunga 
yarasha, masalan, maktabgacha ta’lim, tad-
birkorlik, yoshlar bandligi va boshqa yo‘nalish-
larda kamchiliklar ham bor. O‘ylaymizki, yaqin 
yillar ichida girdiqo‘rg‘onliklarni qiynayotgan bu 
kabi tashvishlar ham ortda qoladi.

To‘lqin SIDDIQOV,
Baxtiyor MUSTANOV (surat).

DA’VOLAR BO‘LSA
Sama rqand  v i l o y a t i  h o k im l i g i  a d l i y a 

boshqarmasidan 2000-yil 2-iyunda 171-raqam 
bilan ro‘yxatga olingan Samarqand viloyati o‘rta 
maxsus kasb-hunar ta’limi boshqarmasi negizida 
faoliyat olib borgan Barkamol avlod jamiyati (STIR 
203297200) o‘z ish faoliyatini 2023-yil 1-avgustdan 
to‘liq tugatganini ma’lum qiladi.

Shu munosabat bilan unga bildiriladigan barcha 
da’volar gazetada e’lon chop etilgach, ikki oy davomida 
qabul qilinadi.

Manzil: Samarqand shahri Rudakiy ko‘chasi, 
237-uy.

* * *
Samarqand viloyati adliya boshqarmasidan 2012-

yil 27-yanvarda 191-raqam bilan ro‘yxatga olingan 
Samarqand viloyati “AFROSIYOB” mintaqaviy tadqiqot 
markazi (STIR  205757797) tugatilmoqda.

Shu munosabat bilan unga bildiriladigan barcha 
da’volar gazetada e’lon chop etilgach, ikki oy davomida 
qabul qilinadi.

Manzil: Samarqand shahri Universitet xiyoboni, 
15-uy.

* * *
Samarqand tumani hokimligining 2017-yil 

19-maydagi 1154-Q-qarori bilan qayta ro‘yxatga olingan 
ZARAFSHON-1 bog‘dorchilik-uzumchilik shirkati shirkat 
a’zolarining 2023-yil 1-iyuldagi 1-sonli umumiy yig‘ilishi 
qaroriga asosan, 2023-yil 1-avgustdan tugatilganini 
ma’lum qiladi.

Shu munosabat bilan unga bildiriladigan barcha 
da’volar gazetada e’lon chop etilgach, ikki oy davomida 
qabul qilinadi.

Manzil: Samarqand tumani  Uzbekkenti 
mahallasi.

* * *
Toyloq tumanidagi “UMAROV ZAYNIDDIN 

ORIPOVICH” (STIR 206325431) fermer xo‘jaligi 
yagona ta’sischisining 2023-yil 10-avgustdagi 
qaroriga asosan, o‘z nomini va tashkiliy-huquqiy 
shaklini “ADAS BARAKA” mas’uliyati cheklangan 

jamiyatiga o‘zgartiradi. “ADAS BARAKA” mas’uliyati 
cheklangan jamiyat i  “UMAROV ZAYNIDDIN 
ORIPOVICH” fermer xo‘jaligining barcha huquq va 
majburiyatlari bo‘yicha huquqiy vorisi hisoblanadi. 
Shu munosabat bilan unga bildiriladigan barcha 
da’volar gazetada e’lon chop etilgach, bir oy 
davomida qabul qilinadi.

Manzil: Toyloq tumani Adas mahallasi.
* * *

Samarqand shahrida xususiy amaliyot bilan 
shug‘ullanuvchi notarius Jo‘rayev Kamoliddin 
Muhiddinovich notarial idorasida marhum Toxirov 
Shukurilloga (2019-yil 20-iyunda vafot etgan) 
tegishli mol-mulk uchun meros ishi ochilmoqda. Shu 
munosabat bilan merosxo‘rlarning Jo‘rayev Kamoliddin 
Muhiddinovich notarial idorasiga murojaat etishlarini 
so‘raymiz.

Manzil: Samarqand shahri O‘zbekiston ko‘chasi, 
35-uy.

* * *
Samarqand shahrida xususiy amaliyot bilan 

shug‘ullanuvchi notarius Hazratqulov Mahmud 
Mo‘minqulovich notarial idorasida marhum Karayev 
Nosirga (2020-yil 30-avgustda vafot etgan) tegishli 
mol-mulk uchun meros ishi ochilmoqda. Shu 
munosabat bilan merosxo‘rlarning Hazratqulov Mahmud 
Mo‘minqulovich notarial idorasiga murojaat etishlarini 
so‘raymiz.

Manzil: Samarqand shahri Amir Temur ko‘chasi, 
36-uy.

* * *
Samarqand shahrida xususiy amaliyot bilan 

shug‘ullanuvchi notarius Narzullayeva Lola 
Shukurullayevna notarial idorasida marhum Yakubov 
Sadikga (2004-yil 20-dekabrda vafot etgan) tegishli 
mol-mulk uchun meros ishi ochilmoqda. Shu 
munosabat bilan merosxo‘rlarning Narzullayeva Lola 
Shukurullayevna notarial idorasiga murojaat etishlarini 
so‘raymiz.

Manzil: Samarqand shahri Nodirabegim 
ko‘chasi, 5/1-uy.

* * *
Samarqand shahrida xususiy amaliyot bilan 

shug‘ullanuvchi notarius Bahromova Feruza Zoirovna 
notarial idorasida marhum Sobirov Akbarga (1980-yil 
29-martda vafot etgan) tegishli mol-mulk uchun meros 
ishi ochilmoqda. Shu munosabat bilan merosxo‘rlarning 
Bahromova Feruza Zoirovna notarial idorasiga murojaat 
etishlarini so‘raymiz.

Manzil: Samarqand shahri Gagarin ko‘chasi, 
121-uy.

* * *
Samarqand tumanida xususiy amaliyot bilan 

shug‘ullanuvchi notarius Davronov Mahmud Hasan 
o‘g‘li notarial idorasida marhum Jumayev Raxmatillo 
Fayzilloyevichga (2022-yil 12-yanvarda vafot etgan) 
tegishli mol-mulk uchun meros ishi ochilmoqda. Shu 
munosabat bilan merosxo‘rlarning Davronov Mahmud 
Hasan o‘g‘li notarial idorasiga murojaat etishlarini 
so‘raymiz.

Manzil: Samarqand tumani Oqmachit mahallasi.
* * *

Payariq tumanida xususiy amaliyot bilan 
shug‘ullanuvchi notarius Ashurova Dilafruz 
Ziyodullayevna notarial idorasida marhum Barakayev 
Narzullaga (2017-yil 25-yanvarda vafot etgan) tegishli 
mol-mulk uchun meros ishi  ochilgan. Shu munosabat 
bilan merosxo‘rlarning Ashurova Dilafruz Ziyodullayevna 
notarial idorasiga murojaat etishlarini so‘raymiz.

Manzil: Payariq tumani Chelak shaharchasi, 
Istiqlol ko‘chasi, 110-uy.

* * *
Payariq tumanida xususiy amaliyot bi lan 

shug‘ul lanuvchi notarius Ashurova Dilafruz 
Ziyodullayevna notarial idorasida marhum Barakayeva 
Norxolga (2017-yil 31-dekabrda vafot etgan) 
tegishli mol-mulk uchun meros ishi  ochilgan. Shu 
munosabat bilan merosxo‘rlarning Ashurova Dilafruz 
Ziyodullayevna notarial idorasiga murojaat etishlarini 
so‘raymiz.

Manzil: Payariq tumani Chelak shaharchasi, 
Istiqlol ko‘chasi, 110-uy.

* * *
Payariq tumanida xususiy amaliyot bilan 

shug‘ullanuvchi notarius Muhammadiyev Farhod 
Jo‘raqulovich notarial idorasida marhum Usarov 
Baxridinga (1988-yil 29-aprelda vafot etgan) tegishli 
mol-mulk uchun meros ishi  ochilgan. Shu munosabat 
bilan merosxo‘rlarning Muhammadiyev Farhod 
Jo‘raqulovich notarial idorasiga murojaat etishlarini 
so‘raymiz.

Manzil: Payariq tumani Chelak shaharchasi, 
Istiqlol ko‘chasi, 73-uy.

* * *
BEKOR QILINADI

Samarqand viloyati hokimligi adliya boshqarmasida 
2000-yil 2-iyunda 171-raqam bilan ro‘yhatga olingan 
viloyat Barkamol avlod jamiyati (STIR 203297200) 
nizomining asl nusxasi yo‘qolganligi sababli bekor qilinadi.

* * *
Samarqand shahar maktabgacha va maktab ta’limi 

bo‘limi tasarrufidagi 26-MTM (maktabgacha ta‘lim 
muassasasining (STIR 305910256) dumaloq gerbli 
muhri yo‘qolganligi sababli bekor qilinadi.

* * *
Toyloq tumanidagi “QUVONCH MOBIL SERVIS” 

oilaviy korxonasining (STIR 303144206) dumaloq muhri 
va burchak tamg‘asi yo‘qolganligi sababli bekor qilinadi.

* * *
 Fuqaro  Olimova Xusniya Turayevnaga qarashli 

Samarqand tumani O‘zbekkenti mahallasida joylashgan 
uy-joy uchun berilgan kadastr hujjatlari to‘plami 
yo‘qolganligi sababli bekor qilinadi.

TOPGANGA MUKOFOT
Fuqaro Yaxshiboyev Muxlisga tegishli davlat 

raqami 30 Z 778 VA bo‘lgan “DAMAS” rusumli yengil 
avtomashinaning oldi va orqa nomerlari 2023-yil mart 
oyida Bulung‘ur tumani hududida yo‘qolgan.

Ushbu davlat raqamini topganlardan mukofot 
evaziga qaytarishlarini so‘raymiz.

Murojaat uchun quyidagi telefon raqamiga 
qo‘ng‘iroq qilishingiz mumkin: (99) 556-91-11.

Xo‘sh, zilzila sodir bo‘lgan-
da nima qilish kerak? 

Avvalo, yer silkinishi xavfi 
bo‘lganda binodan chiq-
ish yo‘lini oldindan belgilab 
qo‘yish zarur. Binoni zudlik 
bilan tark etish uchun birinchi 
qavat derazalaridan foydala-
nish lozim. Yer qimirlaganda, 
uyning eng xavfli joylari – 
ichki va tashqi deraza osti-
lari, devorlarning oyna bilan 
qoplangan qismlari,  ayniqsa, 
oxirgi qavatlardagi burchak-
da joylashgan xonalar, lift 
va zina poya maydonchalari 
bo‘lishi mumkinligini hisobga 
olish kerak.  

Zilzila ro‘y berganda, 
yerning yuzasi uncha uzoq 
bo‘lmagan vaqt tebranib tura-
di. Yer silkinishi davri – silki-
nish yer qatlamining yuzasida 
va yaqin masofada bo‘lsa, 
bir necha soniya, chuqurroq 
va olisda bo‘lsa, 2-3 daqiqa-
gacha davom etishi mumkin. 
Yer silkinishining to‘xtashini 
kutishdan boshqa chora yo‘q. 
Yer qimirlayotganda xotirjam-
lik va aql bilan ish ko‘rsan-
giz, talafotsiz chiqishingizga 
ko‘proq imkoniyat bo‘ladi. 

Agar siz ko‘p qavatli 
uyning birinchi qavatida, xom 
yoki pishiq g‘ishtli, paxsa 
devorli uylarda yashasangiz, 

zilzila boshlanishi bilan 15-20 
soniya ichida darhol uydan 
tashqariga chiqib keting va 
elektr simlari, gaz quvurlari 
va baland imoratlar tagidan 
uzoq roqqa, ochiq joyga 
o‘ting. Agar xonaning ichida 
qolsangiz, xavfsiz joyda turib 
oling. Mabodo yuqoridan 
suvoq parchalari, yoritkich as-
boblari, oyna siniqlari tushad-
igan bo‘lsa, stol yoki karavot-
lar tagiga berkinib oling. Agar 
siz ko‘p qavatli imoratlarning 
birinchi qavatidan yuqori-
da bo‘lsangiz, hech qachon 
lift yoki zinapoyalarga qa-
rab yugurmang, chunki ko‘p 
hollarda yer qimirlash davrida 
zinalar birinchi navbatda qu-
laydi. Bunday hollarda uyning 
eshigini ochib, uning o‘rniga 
turing. 

Qishloq joylarida yer silki-
nishi oqibatida yer ko‘chkisi 
ro‘y berishi, sel kelishi, tog‘ 
toshlari tushishi mumkin. 
Shuning uchun tepaliklar 
ustiga yoki suv bosmaydigan, 
yuqoriroq joyga chiqib olishga 
yoki tik tog‘ yonbag‘irlari os-
tidan uzoqroq joylarga o‘tish-
ga harakat qiling.

Sherzod MURODOV,
viloyat FVB Samarqand 
shahar bo‘limi xodimi, 

kapitan.

GIRDIQO‘RG‘ONLIKLARNING 
TASHVISHLARI ORTDA QOLYAPTI

Mutaxassis tavsiyasi

Zilzila sodir bo‘lganda 
nima qilish kerak?

Shu yil Turkiya va Suriya davlatlarida yuz bergan 
zilzilalar insonlarning tabiat oldida ojizligini va bu 
boradagi bilimlarni chuqur o‘zlashtirish lozimligini 
ko‘rsatib qo‘ydi. Bugungi fan-texnika rivojlangan 
asrda ham zilzilalarni oldindan aytishning imkoni 
yo‘q. Faqat u keltiradigan talafotlarning oldi-
ni  olish maqsadida tegishli qo‘llanmalar mavjud 
bo‘lib, unga muvofiq aniq harakat qilish shart. 



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.HAYDAROV.

Navbatchi: 

Y.MARQAYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
16 377 nusxada chop etildi. Buyurtma 436. Hajmi 2 bosma taboq, bichimi A-2

4 Ta’lim, tadbir, taqdir 2023-yil 12-avgust, 
shanba

Sevmagan mashg‘ulot. Bunga ko‘nikish 
dushvor. Ertalabdan kechgacha so‘niq kayfiyat 

seni tark etmaydi. 

Mansab teatr tomoshasiga o‘xshaydi. 
Hayotda bu rolingni  qoyilmaqom  
bajarmasang, jamiyat seni...boshqasi bilan 

almashtiradi.

Birovning siri va gapini rahbarlarga tashib 
yurib, lavozimga o‘tirgan kishi eng tuban 

kimsadir. 

Yovvoyi bozor iqtisodi ishlagan davrda 
aksar ishlar pul orqali  bitadi, u yetarli 
bo‘lmagan taqdirda, balo-ofatga yo‘liqishning 

ehtimoli ko‘payadi.

Yozuvchi yon 
daftaridan

Baxtiyor OMON,
O‘zbekiston Yozuvchilar 

uyushmasi a’zosi.

Turmush chorrahalaridaAsqarning ko‘zi suratxona devorida boshida iro-
qi do‘ppi, egnida xonatlas, shahlo ko‘zlari, g‘uncha 
labi xiyol noz bilan kulimsirab, o‘ng yelkasi osha 
ko‘ksida to‘lg‘anib turgan sochini nozik barmoqlari 
bilan o‘rayotgan qizning suratiga tushdi: “Go‘zal 
ekan!”.

Asqar bundan ham chiroyli qizlarni uchrat-
gan. Ammo hech qachon hozirgidek vujudiga o‘t 
tutash magandi. Xayolida onaizorining o‘ksik iltijosi 
jonlandi. 

- Bolam, o‘qishni bitirib ishlayotganingga ancha 
bo‘ldi. Bundoq uylanishni ham o‘ylaysanmi? Otang 
rahmatli tirik bo‘lganda, allaqachon boshingni 
ikkita qilib qo‘yardi. To‘rt kunligim bormi-yo‘qmi, 
ko‘zim tirikligida kelin olsam, nabiramni bag‘rimga 
bossam, - deyman, derdi Adolat aya ko‘z yosh 
qilib. 

- Hali yosh bolaman-ku, enajon, endi yigirma 
beshga kirdim, - derdi Asqar gapini hazilga burib. 

U uylanish haqida ko‘p o‘ylardi. O‘zi biladigan 
bir-biridan suluv qizlar ko‘p edi. Biroq ko‘z-ko‘zga 
tushganda yurak qurg‘ur jiz etmasa, nima qilsin? 

Asqar suratga tushgach, qizning suratiga ishora 
qilib, suratkash yigitga gap qotdi. 

- Chiroyli ekan! 
- Ha, qizlarning bunday original suratlari kam-

dan-kam chiqadi. Ilohiy holatni hamisha ham ilg‘ab 
ololmaymiz!

- Kechirasiz, mabodo qizning ismini, manzilini 
bilmaysizmi? 

- Yo‘q, mijozlarning shaxsi bizni qiziqtirmaydi. 
Yoqtirib qoldingizmi, deyman? 

- Yo‘g-ey, o‘zim shunchaki so‘radim-da, - dedi 
Asqar qizarib.

- Suratingiz bir soatdan keyin tayyor bo‘ladi, 
biroz aylanib kelishingiz mumkin! 

Asqar kelganida surati tayyor bo‘libdi. 
- Uka, agar mumkin bo‘lsa, o‘sha qizning sura-

tini berolmaysizmi? Esdalikka-da! 
- Uni berolmayman-u, kutib tursangiz, nusxasini 

chiqarib berishim mumkin.
Suratkash yigit ichkariga kirib ketdi va birozdan 

so‘ng qizning suratini olib chiqdi.
- Mana, ehtiyot bo‘ling, hali yaxshi qurigani 

yo‘q. 
- Rahmat! - Asqar cho‘ntagidan pul chiqarib 

uzatdi.
- Kerakmas! - suratkash yigit uning qo‘lini 

itardi. - Faqat iltimos, qizni uchratsangiz, suratini 
bizdan olganingizni bilmasin, baloga qolib yurmay-
lik. Xo‘p, xayr, omadingizni bersin! 

Asqar suratni avaylab yon cho‘ntagiga sol-
di. Uning xayoli qizda bo‘lib qoldi. Na yotgani, 
na turgani, na yegan, na ichganida halovat bor. 
“Es-hushimdan ayrilmasam edi. Qiz allaqachon bir 
yigitning tan mahramiga aylangan bo‘lsa-chi?”. 

U yolg‘iz qoldim deguncha suratga tikiladi. Qiz-
ga g‘oyibona izhori dil qiladi. Kunlar ketidan kunlar 
o‘tar, ishq alangasi tobora kuchliroq uni domiga 
tortardi. Bugun tushlikka ham chiqmadi. Hamkasb-
lari ovqatlanishga ketgach, cho‘ntagidan qizning 
suratini olib, shirin xayollar og‘ushida unga tikildi. 
Shu alpozda hamkasbi, shaddod Shohista tushlik-
dan qaytib, tepasiga kelganini ham sezmadi. 

- Xo‘p! - Shohista uning qo‘lidan suratni ilib 
oldi. Cho‘chib tushgan Asqar suratga yopishdi. 

- Shohista, bering suratni, hazillashmang! 
Shohista Asqarning qo‘lini itarib, suratni tomo-

sha qildi. 
- O‘h-ho‘, hurliqo-ku, sevgan qizingizmi? 
- Yo‘q, tanimayman, - xo‘rsindi Asqar. 
- E,  to‘xtang, to‘xtang, bu Risolat-ku! - Shohis-

ta suratga sinchiklab razm soldi. - Ha, xuddi o‘zi. 
- Risolat? Qanaqa Risolat? - Asqar g‘uldirab 

qoldi. 

- Tushunarli, - Shohista sharaqlab kulib yubor-
di, - yuragingizdan uribdi-da! - Keyin kulishdan 
to‘xtab, jiddiy tortdi. - Tanimasangiz, suratni qay-
erdan oldingiz? 

- Nima, siz uni taniysizmi, qayerda, nima ish 
qiladi, turmushga... - Asqar hovliqib, savolga savol 
qalashtirib tashladi. 

- Ha, taniyman, qishloqdosh dugonam edi. 
- Nega “edi” deyapsiz? U...
- Yo‘q, yo‘q, yomon xayolga bormang, u hayot. 

Men turmush qurib, shaharga ko‘chib ketgani-
mizdan keyin uni ko‘rganim yo‘q, - dedi Shohista 
ma’yus tortib. - Faqat bilganim shuki, Risolatning 
shaydosi ko‘p edi. Institutni bitirib, qishlog‘imizda 
maktabda ishlay boshladi. Bir yigitga unashti-
rishdi. To‘y arafasida Risolat xastalikka chalinib 
qoldi. Unashtirilgan yigit buni eshitgach, to‘yni 
to‘xtatib, boshqa qizga uylanib ketdi. Bu Risolatga 
og‘ir zarba bo‘ldi. Xastaligi kuchaydi, sil kasalliklar 
shifoxonasida davolanib turadi. Mana, ikki yildirki, 
uning taqdiri nima bo‘ldi, bilmayman.

Shohista Risolatning suratini Asqarga qaytib 
berib, ma’yus tortdi. Vo darig‘, Asqar Shohistadan 
qizning ismi, manzili daragini eshitib, avval yosh 
boladay sevingan bo‘lsa, qismatini eshitib, ich-ichi-
dan kuyindi. Qalbida ishq alangasi battar lovulladi. 
Tezroq Risolat bilan uchrashib, unga sevib qolganini, 
usiz yashay olmasligini aytish payiga tushdi. 

...Darvozani istarasi issiqqina onaxon ochdi.
- Kimsiz, sizga kim kerak? 
- Bu Risolatning uyimi? 
- Ha, nima edi? 
- Mening ismim Asqar, uni ko‘rmoqchi edim... 
- Risolat, bu yoqqa chiq, seni so‘rab kelibdi. 
- Kim ekan, enajon? 
Risolat onasi yonida turgan notanish yigitni 

ko‘rib, to‘xtab qoldi. 
- Bo‘pti, ichkarida bo‘laman! - Tojihol momo 

Asqar bilan Risolatni yolg‘iz qoldirib, uyga kirib 
ketdi. 

- Siz kimsiz, meni qayerdan taniysiz? - Risolat 
hayron bo‘lib, Asqarga qaradi. 

- Ismim Asqar, sizni mana bu surat orqali taniy-
man. - U cho‘ntagidan Risolatning suratini chiqarib 
ko‘rsatdi. 

- Voy, mening suratim-ku, qayerdan oldingiz? 
- Hayajonlanmang, buning tarixi uzun. Bu yer 

noqulay, mumkin bo‘lsa, ichkariga kirib, batafsil 

gaplashib olsak. 
- Marhamat! - Risolat Asqarni ishkom ostidagi 

chorpoyaga boshladi. 
- Iltimos, onangizni ham chaqirsangiz!  
Tojihol momo bilan Risolat chorpoya chetiga 

omonatgina o‘tirib, “Bu kim, nima demoqchi?” 
deganday Asqarga quloq tutishdi. 

- Onajon,  Risolat, avvalo, xabarsiz so‘roqlab 
kelganimni odobsizlikka yo‘ymaysiz. Gapni cho‘zib 
o‘tirmayman, muddaomni ayta qolay. Agar hozir 
aytmasam, keyin hech qachon aytolmasam kerak.

Asqar o‘zi, oilasi, Risolatning surati, uni g‘oyi-
bona sevib qolgani haqida  hayajon bilan aytib 
berdi. 

- Risolat, men sizsiz yashay olmayman, menga 
turmushga chiqing! Bilaman, hammasidan xabar-
dorman, dugonangiz Shohista bilan birga ishlay-
miz. Hammasini aytib berdi. 

Tojihol momo bilan Risolat tomdan tarasha 
tushganday paydo bo‘lgan notanish yigitning tel-
banamo so‘zlarini eshitib, karaxt bo‘lib qolgandi. 

- Uzr, - dedi Risolat ovozi titrab, - buning iloji 
yo‘q. Men baxti qaro, notavon qizman. Turmushga 
chiqishim, farzand ko‘rishim mumkin emas ekan. 
Sizni ham baxtsiz qilishni xohlamayman. 

- Risolat, bu gaplarni xayolingizdan chiqaring. 
Men sizni topgunimcha ozmuncha iztirob chekma-
dim. Endi yo‘qotishni istamayman. Mana, ko‘rasiz, 
sizni baxtli qilaman. Yo‘q, desangiz, menga bu dun-
yoda yashashning ma’nosi qolmaydi. O‘tinaman, bu 
so‘zlarni balandparvoz gaplarga yo‘ymang. 

- Bu haqida onangiz biladimi? - Tojihol momo 
luqma tashladi. 

- Yo‘q, hali aytganim yo‘q. Bugun aytaman, 
albatta, rozi bo‘ladilar. Ertaga sovchilar kelishadi. 

...Asqarning qarorini eshitgan Adolat aya gan-
gib qoldi.

- Hoy, bola, esingni yeb qo‘yibsan, nima, endi 
bir umr xasta xotin bilan yashab, umringni xazon 
qilmoqchimisan? O‘pka sili yuqumliligi, tug‘iladi-
gan bolalarga o‘tishi mumkinligini bilasanmi? Yo‘q, 
yo‘q, men aslo rozimasman. 

- Onajon, ko‘rasiz, biz baxtli bo‘lamiz. Men 
uylansam, faqat Risolatga uylanaman... 

Yo qudratingdan, Allohning Asqarning ko‘ngli-
ga solgan ilohiy muhabbat otashi Risolatga ham 
ko‘chdi. Hayotdan umidini uzgan, tani ham, qalbi 
ham xasta qiz to‘ydan keyin baxtiyor yigit yonida 
g‘amgin kunlarini unutdi. Sevilish, sevish tufayli 
u batamom tuzalib ketdi. U bir paytlar Asqarning 
qalbida ishq olovini yoqqan o‘sha suratidagidan 
o‘n chandon go‘zal farishtaga aylangandi. Ularning 
muhabbatiga, ahil oilasi, shirin farzandlariga ham-
maning havasi kelardi.

Tog‘aymurod SHOMURODOV.

Bugun har bir sohada ilg‘or 
texnologiyalar hayotga tatbiq 
etilyapti. Bu qadim tarixni qayta 
jonlantiruvchi muzeylar ishida 
ham o‘z aksini topmoqda. Xusu-
san, yangicha g‘oyalar asosida 
faoliyatni yo‘lga qo‘yish, muzey-
shunoslik sohasida xalqaro ham-
korlikni kengaytirish ana shu 
yangilanishlardan darak beradi. 

2022-yil 18-19-noyabr kunlari Tosh-
kent shahridagi O‘zbekiston zamonaviy 
san’at galereyasida O‘zbekiston va Rossi-
ya muzey xodimlarining birinchi anjumani 
bo‘lib o‘tgan edi. Ushbu anjumandan 
ko‘zlangan maqsad muzey sohasida 
amalga oshirilayotgan ishlar bilan yaqin-
dan tanishish, muammolar va istiqbol-
lar yuzasidan ikki mamlakat muzeylari 

mutaxassislari o‘rtasida muloqot tashkil 
etish, shuningdek, muzeylar o‘rtasidagi 
hamkorlikni jadal rivojlantirishdan iborat 
bo‘ldi. Tadbirlar so‘ngida navbatdagi an-
jumanni Rossiyaning Tula shahrida o‘tka-
zishga kelishilgan edi.

Vazirlar Mahkamasining tashabbusi 
bilan 2023-yil 2-5-avgust kunlari Tulada 
O‘zbekiston va Rossiya muzey xodimlari-
ning II anjumani tashkil etildi.

- Anjumanda sohada o‘zaro ham-
korlikning navbatdagi bosqichlari 
muhokama qilindi, - deydi Samarqand 
davlat muzey-qo‘riqxonasi bosh direk-
tori Xo‘jaqul Muhammadiyev. - Xusu-

san, O‘zbekiston va Rossiya muzeylari 
o‘rtasidagi hamkorlikni kengaytirish, har 
ikki davlat muzeylari o‘rtasida hamkor-
lik memorandumlarini imzolash, ushbu 
hujjatlar asosida muzeylar xodimlari-
ning malakasini oshirish, muzeylarda 
yangi xizmat turlarini joriy qilish orqali 
tushumlar miqdorini oshirish bo‘yicha 
takliflar bildirildi. Shuningdek, muzey-
larda ilmiy tadqiqot ishlarini rivojlan-
tirish, muzeylar fondlarining saqlash 
sharoitlarini yaxshilash, muzeylarda 
saqlanayotgan restavratsiyaga muh-
toj ashyolarning ta’mirlanishi bo‘yicha 
o‘zaro hamkorlik qilish, sohada joriy 

etilayotgan yangiliklar bo‘yicha o‘zaro 
fikr almashildi. 

Anjuman doirasida “Mustahkam 
do‘stlik qal’asi. Rossiya Federatsiyasi 

va O‘zbekiston Respublikasining har-
biy-muhandislik inshootlari merosi” nomli 
ko‘rgazma ochildi.   

Sulaymon MARDIYEV.

Oliy ta’lim, fan va innovatsiyalar vaziri-
ning buyrug‘i bilan 2023-2024-o‘quv 
yilida viloyatimizdagi 12 ta kollej va 21 
ta texnikumga kunduzgi, kechki, sirtqi va 
dual ta’lim shakllari bo‘yicha 11265 ta 
qabul kvotasi tasdiqlandi.

Respublika Prezidentining 2023-yil 20-iyundagi 
qaroriga asosan, 2023-2024-o‘quv yilidan boshlab 
So‘zangaron tibbiyot kolleji - So‘zangaron Abu Ali ibn 
Sino nomidagi Jamoat salomatligi texnikumiga, Payariq 
tibbiyot kolleji - Payariq Abu Ali ibn Sino nomidagi Ja-
moat salomatligi texnikumiga aylantirildi.

Yangi o‘quv yilidan 12 ta kollejda, ya’ni Samarqand 
qurilish kolleji, Kattaqo‘rg‘on shahar, Bulung‘ur, Ishtixon, 
Kattaqo‘rg‘on, Nurobod, Oqdaryo, Past Darg‘om, Pax-
tachi, Toyloq, Urgut, Qo‘shrabot pedagogika kollejlarida 
3 ta kasb va mutaxassislik bo‘yicha 720 ta o‘ringa dual 
ta’lim shakli bo‘yicha qabul parametrlari tasdiqlandi. 
Shuningdek, Samarqand temir yo‘l texnikumi, Samarqand 
veterinariya meditsinasi texnikumi, Samarqand arxitektu-
ra-qurilish texnikumi, Samarqand turizm va madaniy me-
ros texnikumi, Jomboy agrotexnologiyalar texnikumlari ga 
23 ta kasb va mutaxassislik bo‘yicha 505 nafar talaba 
dual ta’lim shakliga qabul qilinadi.

Vazirlar Mahkamasining 2020-yil 11-noyabrdagi 715-
son qarori talablariga muvofiq, kollej va texnikumlarga 
qabul jarayonlari har yili 10-avgustdan 10-sentabr kuniga 
qadar amalga oshirilishi belgilangan.

Shu munosabat bilan 2023-yil 10-avgust kunidan 
boshlab kollej va texnikumlarga vazirlikning 
http://my.edu.uz/ platformasi orqali abituriyentlarni 
onlayn ro‘yxatga olish boshlandi.

Otajon NOROV,
Oliy ta’lim, fan va innovatsiyalar vazirligi 

viloyat hududiy boshqarmasi yetakchi 
mutaxassisi.

TULADA MUZEY XODIMLARI
ANJUMANI BO‘LIB O‘TDI

SAMARQAND: 
KECHA VA 

BUGUN

Kino aqlni o‘tmaslashtiradi, kitob aqlni 
charxlaydi. Bekorchilik odamni safsatabozga 
aylantiradi, bozorda ishlash – pul kasaliga 

yo‘liqtiradi.

Televizor baloi ofat:  oldin tanangni, keyin  
ongni, so‘ng qalbni zaharlaydi. Oxirgi ishi –  

umringni  qisqartiradi. 

Kollej va texnikumlarga qabul 
parametrlari tasdiqlandi


